
1. OBXECTIVOS. FUNDAMENTACIÓN
(relación co Proxecto Lector do centro e o contexto do curso correspondente: necesidades urxentes a atallar, resultados da avaliación diagnóstica máis
recente, programas nos que está inmerso o centro, etc.)

1.1. Aumento dos fondos sempre en función da demanda dos lectores e con obras actuais. Alumnado e profesorado pode propoñer obras para

mercar falando co persoal da biblioteca ou escribíndonos nas redes.

1.2. Fomentar a competencia lectora nun aspecto amplo: adquisición e reforzo do hábito lector, lectura comprensiva, busca de información,

exposición oral e escrita de ideas propias con sentido crítico, traballo e actividades en equipo, adquisición de novos coñecementos gracias a

proxectos culturais e achegamento ao mundo cultural (cine, música, videoxogos, libros, revistas, redes sociais, prensa, etc.) como fonte de

lecer e enriquecemento persoal.

1.3. Propoñer actividades dinamizadoras: crear temáticas lectoras mensuais (febreiro como mes do amor, marzo da igualdade ou novembro do

terror); concursos; clubs de lectura; xogos de mesa na biblioteca, etc.

1.4. Mellorar os centros de interese na biblioteca para dinamizar o espazo, dar a coñecer obras por temáticas e fomentar o hábito lector. Para

iso, precisamos continuar a liberar zonas na biblioteca, reorganizar os fondos e repensar o espazo ca axuda do alumnado e profesorado

colaborador.

1.5. Seguir construíndo unha biblioteca atractiva e accesible para os nosos discentes, que a sintan como propia e que se impliquen e deseñen as

actividades de xeito proactivo. No curso 2021-22 modificouse o espazo da biblioteca para reintroducir o espazo de lectura informal que

existía antes do COVID, eliminando os ordenadores de sobremesa que estaban obsoletos e infrautilizados e mercouse mobiliario novo.

1.6. Seguir contando co alumnado colaborador na biblioteca, non só os que participan no programa senón tamén con voluntarias e voluntarios

que se animan a ordenar, propoñer e decorar a nosa biblioteca.

1.7. Ampliar o número de xogos de mesa (mercando tamén xogos en galego) co obxectivo de fomentar as relacións sociais entre cursos e niveis,

aprender por medio do lecer e a diversión e para evitar o individualismo dos xogos de ordenador no recreo.

1.8. Continuar cas actividades que funcionan (organización do entroido, charlas e debates con escritores e sobre libros, clubs de lectura,

concursos, etc.).

1.9. A biblioteca do centro funciona moi ben e é un dos pilares dinamizadores do instituto.

2. ORGANIZACIÓN DE ESPAZOS E TEMPOS PARA A LECTURA

2.1. Nun lugar salientable temos os manuais de FP, as lecturas obrigatorias, recomendadas e específicas. Teñen espazo propio a narrativa e poesía en galego

e castelá, obras en inglés, banda deseñada, ensaio, teatro e obras especializadas de toda a CDU. As materias específicas comezamos a reorganizalas no

curso pasado, debido ás obras que tiveron lugar no Instituto:

Xeneralidades;

Filosofía;

Relixións e mitoloxía;

Ciencias sociais;

Matemáticas e Ciencias;

Ciencias Aplicadas;

Arte, Música, Deportes e Espectáculos

2.2. Contamos con andeis específicos para videoxogos, música, películas, documentais, dicionarios e gramáticas, revistas e novidades.

2.3. Como xa sinalamos máis arriba, este curso engadiremos varios centros de interese nos que agrupamos libros da mesma temática en espazos visibles

e atractivos. Cada grupo de libros ten unha marca distintiva no lombo para unha mellor identificación. As temáticas propostas son as seguintes:

terror e misterio;

amor;

igualdade de xénero e LGTBI+;

ciencia ficción,  fantasía, aventuras;

diversidade e lectura fácil;

intelixencia emocional.

2.4. A biblioteca úsase sobre todo durante os recreos, mais tamén se emprega para impartir clases, horas de lectura e as actividades que realizamos

nela.

2.5. O alumnado exento de música acode ao espazo da biblioteca nas horas libres e normalmente colabora ca biblioteca deseñando actividades,

organizando e ordenando andeis, etc.

3. LIÑAS DE ACTUACIÓN PRIORITARIAS EN RELACIÓN CO PAPEL DA BIBLIOTECA ESCOLAR NO CENTRO
(enviadas á Xunta para o curso 2022-23)

3.1. En relación coa organización e xestión, a configuración da biblioteca como «laboratorio creativo de aprendizaxes».

● O obxectivo principal da nosa biblioteca é continuar con todas as actividades e liñas de actuación dos últimos anos que funcionan e poñer en

marcha algúns proxectos novos.

● Seguiremos mercando exemplares das lecturas obrigatorias e clubs de lectura así como todas as novidades demandadas polos departamentos e

alumnado. Tamén películas premiadas, que traten valores como o acoso escolar, igualdade... para traballar en titorías co alumnado da ESO,

videoxogos educativos e revistas.

● Automatización e organización da colección, incluídos os recursos electrónicos seleccionados. Intentamos que a biblioteca sirva de lugar de

referencia tanto na oferta de materiais como en espazo físico para que o profesorado traballe por proxectos nas súas materias. Por iso temos

centralizados na biblioteca e metidos no KOHA todos os fondos dos que dispoñemos e según a CDU. Dito programa puxémolo en marcha o curso

2021-22, deunos moito traballo e aínda estamos aprendendo a dominalo.

● Nas bibliotecas de aula atópanse os libros para a hora de lectura semanal e os que se empregan habitualmente nos ciclos específicos de

Administrativo, Electricidade, Automoción e Soldadura. Este ano as bibliotecas de aula foron suxeridas polo alumnado. Pensamos en mudar

trimestralmente as bibliotecas entre os cursos, pero o curso 2021-22 foi imposible pola cantidade inxente de traballo que soportamos.

● Como cada día o espazo fáisenos máis limitado, almacenamos no almacén da biblioteca enciclopedias, obras clásicas e antigas revistas. Estamos

levando a cabo un baleirado do almacén e das seccións específicas, desbotando materiais desfasados e que xa non se usan.

● Continuamos cos centros de interese (amor, misterio e medo, LGTBi+ e feminismo, aventuras, educación emocional e lecturas inclusivas) xa que

constatamos a boa acollida que están a ter este ano. Queremos actualizar todos os ordenadores da biblioteca e fomentar o seu uso.

● Continuamos co reetiquetado de libros e películas, aos que lles estamos a engadir o código de barras para axilizar o préstamo no KOHA. Tamén

puxemos as letras do abecedario para mellorar a busca nas seccións de narrativa galega e castelá e estamos a reordenar a CDU, introducindo

carteis chamativos con ilustracións das distintas seccións. Isto é para poñelas en valor (hoxe en día detectamos que apenas se usan), sacando a

relocir xoias e mercando libros informativos para que o alumnado e profesorado se anime a le, empregar e consultar.

● En canto a lectura dixital, queremos fomentar o uso do ELB-E, repartir os contrasinais aos titores e titoras e informalos para que expliquen o

funcionamento da plataforma e podan empregala.

● Seguiremos tendo as publicacións periódicas: National Geographic, Muy Interesante, Fotogramas, Autobild, O papagaio, etc. Mercamos o groso

dos nosos fondos en librarías de referencia na contorna. Eliximos preferentemente o galego sempre que as obras demandas polos

departamentos estean publicadas nesta lingua.

● Este ano queremos dispoñer dun apartado no corcho do corredor no que dispoñer os carteis e actividades que realiza a biblioteca. Servicios

bibliotecarios básicos: préstamo de libros, películas e videoxogos, asesoramento, zona de estudo e traballos, concursos, exposicións, formación

de usuarios, Internet...

3.2. En relación coa dinamización e promoción dos recursos da biblioteca, a súa integración no tratamento do currículo e a

súa contribución á alfabetización múltiple e ao desenvolvemento das competencias básicas do alumnado.

● A principios de curso, ofrecer charlas de uso e materiais da biblioteca para todo o alumnado da ESO e Ciclos. Trátase de que o alumnado coñeza

o que está á súa disposición, o que ofrece a biblioteca e o funcionamento da mesma. De ser posible, gustaríanos facer unha escape room para

que por grupos busquen información e coñezan a biblioteca e como buscar nela.

● No tocante ás alfabetizacións múltiples, están presentes tanto desde as distintas materias que empregan a biblioteca como nas actividades

promovidas e executadas desde ela: concursos literarios, formación de usuarios, desfile de Entroido, exposicións puntuais e permanentes, etc. En

todos estes ámbitos e actividades o alumnado consulta todo tipo de fontes impresas e dixitais, realiza e edita fotografías, monta grabacións de

sons e vídeos, traballa os procesadores de textos e programas informáticos para exposicións, executa impresións e publicita os seus traballos en

redes sociais e blogs facendo un uso activo das novas tecnoloxías.

● Practicamente todos os departamentos do centro colaboran coa biblioteca e o fomento da lectura propoñendo aos seus alumnos libros

obrigatorios e optativos que contan para a nota final. Todo o material está a disposición dos alumnos na biblioteca (é no que gastamos a maioría

do presuposto) que serve para compensar as desigualdades económicas e sociais.

● Parte do profesorado imparte clase na biblioteca e traballa co material que hai nela: localizan e elixen libros, empregan os ordenadores para

buscar información, facer deberes e traballos, len na zona de lectura informal, seleccionan películas dos nosos andeis e logo pasan á sala de

audiovisuais que está na biblioteca, realizan traballos en grupo, empregan a prensa, etc. Por suposto, todo o traballo está relacionado co

currículo.

● A adquisición de competencias como a comunicación lingüística, a cultural e artística ou aprender a aprender, pódense favorecer moito desde a

biblioteca. Outras como a matemática ou a interacción co mundo físico pretendemos fomentalas ca adquisición de xogos de diverso tipo

(Rummikub, ¡MÍA!, etc).

● Poñemos todos os fondos e recursos en marcha para realizar a nosa formación de usuarios, concursos e actividades, ensinando sempre a

consultar diferentes fontes de información para resolver problemas e ser autónomos e afianzar aprendizaxes.

● Adhesión á iniciativa “VOLUNTARIADO NA BIBLIOTECA ESCOLAR”, que axuda a que o alumnado voluntario aprenda a manexar os recursos da

biblioteca e a dominar o sistema de clasificación. Este ano existe unha implicación adicional e entusiasta do alumnado na que se está intentando

mellorar o espazo e facelo máis atractivo, inclusivo e accesible para os rapaces e rapazas do noso centro.

● Seguir publicitando a biblioteca polos corredores do instituto e aulas facendo letreiros indicadores con retratos de escritores coñecidos e

calendarios para as aulas con personaxes literarios.

● Mecanismos para a difusión da información: redes sociais, carteis polos corredores, correos aos titores e titoras e información ao alumnado por

parte destes, paneis informativos na porta da biblioteca. Este ano queremos dispoñer dun apartado no corcho do corredor no que dispoñer os

carteis e actividades que realiza a biblioteca. Tamén contamos co xornal do Instituto no que se recollen as novas e actividades levadas a cabo na

biblioteca.

● Espazos dixitais (páxina web, blogue ou presenza nas redes sociais): Blog da biblioteca (BIBLIOMASA) vinculado á páxina web do centro e

Instagram: @bibliomasa. As fotografías das actividades realizadas tamén se recollen na web do centro.

3. En relación coa formación de usuarios e adquisición da competencia informacional

(competencia para o tratamento da información incluída na actual «competencia dixital»).

● Para os novos alumnos de 1º da ESO, realizamos unha sesión inicial de acollida para darlles a coñecer a biblioteca e animalos a empregala.

Outros anos fixemos, ca axuda dos titores e titoras, varias sesións de formación de usuarios no mes de outubro para que aprendan a localizar

libros nos andeis, organización de fondos, información dentro dos libros, información en internet, etc. Para o ano, gustaríanos retomar esta

iniciativa, ampliándoa a máis grupos da ESO e sobre todo aos ciclos pois detectamos que estes últimos fan un uso escaso da biblioteca e do

material destinado a eles.

● No que se refire ao tratamento da información que lle chega ao alumnado a través dos recursos da biblioteca tanto impresos como dixitais e de

internet e os distintos medios de comunicación, ensínaselles desde o primeiro momento a cuestionarse qué intereses económicos e ideolóxicos

hai detrás de cada nova imaxe/ vídeo/ texto. Analizan os recursos plásticos e lingüísticos que se empregaron para elaborar esa información que

lles chega e que pretende captar a súa atención e, por último, deben comprender o obxectivo que persigue a empresa ou emisor que está detrás

desa publicidade/ noticia/ canción. Só así serán capaces de comprender os valores que se lles queren facer chegar como individuos desta

complexa sociedade.

4. En relación co fomento da lectura e co desenvolvemento do Proxecto lector de centro (en materia de lectura, escritura e
habilidades no uso, tratamento e produción de información).

Desde a biblioteca organízase e execútase o Proxecto Lector do Centro (gracias ao profesorado do Equipo de Biblioteca e de todo o claustro) facendo acopio
dos materiais necesarios e propoñendo as actividades que se levarán a cabo durante todo o curso no instituto para fomentar a lectoescritura:

● Seguiremos coas bibliotecas de aula e a hora de lectura semanal. Para iso en todas as aulas hai unha media de tres libros por alumn@, en

distintos idiomas e xéneros e adaptados ao nivel dos lectores. Moitas desas obras son libros que se puxeron como lecturas obrigatorias ou nos

clubs de lectura nos anos anteriores e así liberamos de espazo a biblioteca onde temos fichados máis de 27.000 exemplares. Faise a lectura unha

vez por semana, comezando en outubro a ler os luns na primeira hora de clase, na seguinte semana o luns a segunda hora e así vaise rotando ata

estar lendo en xuño na última clase dos venres. Tamén aproveitamos para facer hora de lectura cando falta un profesor e non deixa traballo aos

alumnos.

● Seguir cos clubs de lectura. Todos eles funcionan dende hai máis de dez anos con distinto e variable éxito. Cada curso temos uns sete ou oito

clubes de lectura organizados por temática e niveis no que participan moito alumnado. Nos cursos máis baixos, o número de alumnos

participantes é maior. A media é duns 100 alumnos en total por curso escolar. Este ano, medrou o club de lectura LGTBiQ+ e continuamos ca

realización de podcast. Participamos na iniciativa Diario do Sarmiento e mercamos unha radio para poder levar a cabo a radio escolar que

funcionaría contra o acoso. De moito éxito tamén foi o club de manga, creado neste curso e con unha entusiasta acollida (arredor de 20 persoas).

O club de profes sigue medrando ano a ano con gran dinamismo e participación.

● Continuar ca celebración do Entroido temático. Como xa fixemos os anos anteriores, queremos seguir promovendo a cultura entre o alumnado

que cada vez se mostra máis participativo e emocionado con esta actividade. Este ano a temática elixida foi a banda deseñada e o anime.

● Seguir propoñendo desde as distintas materias lecturas obrigatorias e optativas que lles gusten aos alumnos e valorarllas positivamente. Sempre

haberá na biblioteca moitos exemplares de cada título para garantir a compensación por desigualdades económicas. Ademais propoñemos as

primeiras obras dunha saga ou colección para que poidan seguir lendo as seguintes partes que poñemos á súa disposición se lles gustan.

● As recomendacións e novidades teñen andeis e vitrinas específicas. Creáronse exposicións temáticas (feminismo, igualdade, amor, cómic...) con

duración aproximada dun mes, con bastante éxito de acollida.

● Concurso de creación literaria con premio económico para motivalos. Este ano fixemos en colaboración co departamento o concurso Chíos de

amor. Eran mensaxes curtas de amor que o alumnado escribía en post-its en forma de corazón en febreiro, mes dos namorados.

● Celebrar o Día do Libro cun Mercado Solidario. Trátase de que toda a comunidade educativa se implique e doe libros que logo se venden o 23 de

abril a 2€ cada un. Os cartos recadados repártense entre o Banco de Alimentos e o Refuxio de Animais de Viveiro.

● Na semana das letras Galegas, seguiremos participando na iniciativa da Microrrede da Mariña. Realizamos unha exposición conxunta das

bibliotecas dos centros educativos de Viveiro e arredores (Xove, Cervo, Burela, etc.). Trátase de fomentar a lectura e a colaboración de pais, fillos

e centros de ensinanza da contorna. Outro obxectivo é recuperar a literatura tradicional e popular. Toda a información sobre o noso traballo dos

últimos seis anos pódese consultar no blog de Microrrede da Mariña. Este ano a temática foi a oralidade e a exposición recibiu o nome de “A

volta coas palabras”.

Con esta actividade específica tratamos de fomentar a colaboración das familias para que realicen un traballo conxunto cos seus fillos. Outras

formas de achegarnos a elas é a través da recomendación das propias lecturas obrigatorias que realizan os alumnos e o préstamo de exemplares

para irmáns, pais, avós, etc. Despois de moitos anos, comprobamos que en secundaria este é o xeito máis eficiente de chegar e fomentar a

lectura entre as familias e o uso da nosa biblioteca.

● Facer algunha viaxe cultural ou roteiro literario relacionado coa lectura, os libros e a biblioteca.

● Realizar diferentes exposicións e recitais en datas sinaladas para celebrar o Día da poesía, das Letras Galegas, da muller, de Rosalía, etc.

● Ponencias e obradoiros literarios con autores salientables que o alumnado ten no programa, alomenos dúas por nivel en cada curso académico,

é dicir, normalmente temos entre oito e dez encontros literarios con autores en cada curso escolar. Este ano contamos cas visitas presenciais de

Ledicia Costas, Arantza Portabales, Domingo Villar, Nee Barros e Montse Fajardo. Tamén contamos con videofaladoiros con Caré Santos e Cesar

Mallorquí que funcionaron ben. Esta é sen dúbida a actividade máis valorada polos rapaces.

● De ser posible, gustaríanos continuar co proxecto de lecturas compartidas nos Clubs de Lectura, de alumnos maiores cara pequenos, en colexios

de Primaria e en Xeriátricos.

5. En relación cos avances cara a unha biblioteca inclusiva.

● Un dos obxectivos principais da biblioteca é a compensación de desigualdades sociais e intelectuais. Para solucionar este problema procuramos:

dotar de fondos abundantes a nosa biblioteca como lecturas obrigatorias, optativas, dos clubs de lectura, coleccións, suxerencias, sagas, revistas,

cómics, materiais para alumnado con dificultades de aprendizaxe e altas capacidades, alumnado extranxeiro, manuais específicos e de consulta

para o alumnado de ciclos, materiais específicos para os grupos de traballo do profesorado e liñas de actuación do centro (Intelixencia

emocional, Igualdade, etc). Tratamos de que o 50% destes fondos sexan en galego e que estean relacionados con todas as materias, proxectos ou

áreas de coñecemento levados a cabo durante o curso.

● Na biblioteca hai material específico para os alumnos con dificultades de aprendizaxe (Lectura fácil) e xogos específicos que se pediron este

ano. Este material pode ser usado polos rapaces e os seus mestres durante as clases, na aula de PT e AL, levalo para a casa ou empregalo

libremente no seu tempo de lecer. Estamos a facer unha sección específica para este tipo de material. Dito material é seleccionado e mercado ca

axuda do equipo docente e, especialmente, co equipo de orientación, co cal elaboramos unha listaxe con materiais específicos para fomentar a

diversidade e a inclusión: libros de Lectura Fácil e xogos para alumnos con NEAE (temos alumnado con TEA, discapacidade auditiva, dificultades

na lectoescritura e alumnado extranxeiro).

● Continuamos ca seccións específicas sobre feminismo e LGTBIQ+, de gran acollida entre o alumnado, tanto libros de caracter informativo e

histórico, como novelas, banda deseñada e películas nos que se normalicen e visibilicen estos temas. Entendemos a inclusión desde un sentido

amplo e as futuras adquisicións tratarán de visibilizar ás distintas realidades sociais e persoais, evitando así a discriminación e o bullying.

● Outro obxectivo prioritario é atraer á bibliteca ao alumnado de Ciclos Formativos, que no noso centro é maioritario, para consultar material

formativo ou do seu interese. Por esta razón tratamos de publicitar os nosos fondos entre este alumnado, implicalo nas actividades que

organizamos e traer para eles todo aquelo que os poida “enganchar” á lectura.

● Tamén queremos atraer a boa aparte do profesorado, pois moit@s non fan uso nin van á biblioteca, fixemos que a biblioteca baixase á sala de

profesores en forma de revistas e novelas que chamen a súa atención.

6. Outras actuacións.

● Elaboracións de carteis e materiais específicos da biblioteca para fomentar a literatura, a lectura e a difusión dos servizos da biblioteca no centro.

7. Criterios e procedementos de avaliación. Indicadores e instrumentos que se utilizarán.

● Queremos incrementar os fondos e que estes se axusten ás necesidades dos diferentes departamentos;

● que eses fondos sexan usados tanto na súa vertente lúdica como educativa;

● que se convirta nun órgano do centro valorado e usado por todos os membros da comunidade educativa;

● e grado de acollemento e participación en todas as actividades propostas no Proxecto Lector de Centro.

● Para avaliar se o conseguimos ou non, revisamos o movemento deses fondos, dos ordenadores da biblioteca, dos participantes nas actividades e

concursos e no uso activo da biblioteca. Tamén temos en conta as suxestións e críticas que recibimos na caixa dos desexos que temos para elo.

● Lembramos que ao ser un centro con certificación de calidade, fanse enquisas a nivel global e específico sobre a valoración do funcionamento do

centro e dos distintos departamentos, os cales tamén son un termómetro sobre a valoración da biblioteca.

8. Persoa designada como responsable/dinamizadora da biblioteca escolar. Equipo de apoio. Horario previsto.

● A responsable da biblioteca foi estes tres últimos anos a profesora Alicia Yáñez Puentes, que substituíu a Susana Quintela Díaz, a cal levababa

sete anos no cargo. Para o vindeiro curso, propoñemos un cambio de coordinación (todavía non contamos ca persoa substituta definitiva) no

que as horas de adicación exclusiva terán que ser ampliadas. A inxente cantidade de traballo que precisa a biblioteca non pode ser asumida por

unha soa persoa con cinco horas de adicación e tres gardas. Esta asignación é a todas luces insuficiente. Cremos que dúas persoas (unha de

coordinación e outra para clubs de lectura, por exemplo) serían o mínimo necesario para que continúe a calidade e cantidade de actividades

que se deseñan desde a biblioteca.

● Por iso, precisamos un equipo colaborador da biblioteca con horas asignadas e respecto ao seu horario. Este ano foi un desastre porque o

equipo que levaba anos traballando, compañeir@s de diferentes departamentos que xa coñecen a dinámica e xestión e que realizan un traballo

especializado (expurgo, catalogación, control de morosos, organización de exposicións, elaboracións de carteis, préstamos e devolucións…),

asignáronselle as gardas do recreo. Nestas gardas de recreo de media hora, pouco se pode facer máis que préstamos, devolucións e control do

espazo. Todo o demais, queda fora deste ámbito e, por exemplo, a catalogación, organización e deseño de actividades foron asumidas pola

responsable da biblioteca e o equipo que tiña horas dispoñibles. Dito equipo, para maior perxuízo, tiña que asinar as gardas na sala de profesores

e só podía traballar na biblioteca se non tiña gardas que cubrir. Polo tanto, entre que asinaban e miraban o das gardas o tempo de adicación á

biblioteca foi escaso. Este ano xuntouse moitísimo traballo debido ás obras que se realizaron no centro e na biblioteca e que obrigaron a

reorganizar o espazo; e tamén debido ao cambio de programa de Meiga a Koha, na que o traballo se triplicou. Así que este ano solicitamos

encarecidamente que se escoiten as nosas demandas e se apoie, de maneira real e efectiva ao equipo da biblioteca.

● A biblioteca estará aberta o maior tempo posible, en función do profesorado asignado. Polas tardes tamén haberá algún profesor de garda para

dar servizo de préstamo ao alumnado de adultos e incluso cando non hai profesorado na biblioteca, o alumnado adulto pode coller a chave para

estudar e usar os ordenadores de consulta.

● Tanto o equipo directivo como todo o claustro deben respectar, fomentar e promover as actividades propostas dende a Biblioteca.

4. SECCIÓNS (bibliotecas de aula e centros de interese)

● BIBLIOTECA DE AULA: Cunha media de tres exemplares por persoa e axeitados ao seu nivel, en distintos idiomas e de xéneros literarios

diferentes. Trátase de levar ás aulas exemplares repetidos na biblioteca, é dicir, libros que foron lecturas obrigatorias ou dos clubs de lectura, e

así deixar espazo na biblioteca para novas adquisicións. Este ano as bibliotecas de aula foron suxeridas polo alumnado. Pensamos en mudar

trimestralmente as bibliotecas entre os cursos, pero o curso 2021-22 foi imposible pola cantidade inxente de traballo que soportamos.

● CENTROS DE INTERESE: Ver explicación no punto 2.3.

5. RUTINAS DE LECTURA. Actividades sistemáticas

5.1. Actividades na biblioteca e hora de ler

● Clases na biblioteca para visionado de documentais e películas, busca de información.

● Concursos e obradoiros.

● Colaboradores da biblioteca.

● HORA DE LER: Seguirá existindo a hora de lectura semanal coa organización de sempre. Len todos os alumnos do centro: ESO, 1ºBAC, FP Básica e

alumnos adultos do nocturno.

Este sistema consiste en

comezar a ler a primeira

semana de outubro o luns

a primeira hora. Na

segunda semana de

outubro lerase o luns a

segunda hora e así

sucesivamente. Con esta

organización conseguimos

que os alumnos lean en

todas as materias, de xeito

que se teñen dúas horas

semanais dunha materia,

ao longo do curso

adicarían dúas horas en

total á lectura.

6. RECURSOS HUMANOS QUE INTERVEÑEN NAS ACTIVIDADES DE FOMENTO DAS LECTURAS

● Basicamente os profesores do equipo da biblioteca, das materias que propoñen libros e, sobre todo, os profesores dos clubs de lectura que son

os que fan máis actividades.

● ORGANIZACIÓN DAS GARDAS DE BIBLIOTECA: Preferiblemente realizadas polo equipo de biblioteca pois xa ten formación e coñecemento sobre

a mesma despois de varios anos. Intentamos que se abra durante toda a mañá e o maior número de horas posibles polas tardes.

7. ITINERARIOS LECTORES

En Secundaria os únicos itinerarios lectores que popoñemos son as lecturas obrigatorias e optativas de materias como Castelán, Galego, Inglés,

Matemáticas, Linguas Clásicas, Historia... e os libros para os clubs de lectura.

Nesta ligazón pódese ver o cadro cas lecturas obrigatorias e optativas deste ano.

7.1. LECTURAS OBRIGATORIAS

Os Departamentos de Lingua Castelá, Lingua Galega e Lingua Inglesa propoñen varias lecturas obrigatorias diferentes para cada nivel educativo. Os

alumnos poden atopar na biblioteca varios exemplares de cada título. É unha maneira de compensar desigualdades económicas entre o alumnado e

motivar aos rapaces no gusto pola lectura. Ademais, no caso de Lingua Castelá os libros rotan por curso e trimestre, para que así podan acceder a eles o

maior número posible de alumnado.

7.2. LECTURAS OPTATIVAS

Outros Departamentos do centro como Linguas Clásicas, Lingua Francesa, Xeografía e Historia ou Matemáticas, tamén lles dan aos seus alumnos a

oportunidade de subir a súa nota media realizando exames ou entrega de traballos sobre libros propostos por estes Departamentos. Estes títulos tamén

están dispoñibles na biblioteca para que os rapaces non os teñan que mercar.

7.3. AUMENTO DE FONDOS

Para atender a diversidade, especialidades dos nosos ciclos, grupos de traballo dos profesores, revistas, novidades literarias, triloxías e títulos

demandados por eles, etc.

7.4. CLUBS DE LECTURA

Continuamos cos clubs de lectura e as súas actividades que están organizados por niveis. Ademais do club de profesores, que nos reunimos todos os

mércores no recreo, é moi dinámico e medra en participación e actividades cada ano, este ano tivemos varios clubs de alumnado. De grande e

entusiasta acollida foi o club de manga. Tamén seguiu medrando en número de participantes o club feminista e LGTBIQ+.

Grazas á lonxevidade da biblioteca e dos distintos clubs de lectura (que levan funcionando no noso IES desde hai máis de dez anos) foise xestando un

equipo moi comprometido que traballa para o bo funcionamento de ambos organismos. Asimesmo, o club de adultos aumenta o número de

participantes cada ano.

A este bo facer se suman cada ano novas adquisicións docentes que conseguen ir poñendo en marcha outros clubs e aportar ideas frescas e

renovadoras. Este ano, por exemplo, sumouse o club de lectura de 1º de FP Básica de Administrativo que tivo moito éxito. A maioría das alumnas deste

curso decantáronse por lecturas xuvenís e amorosas. O éxito das lecturas que mercamos para este club foi tal que moitas desas alumnas pediron en

préstamo moitos libros a maiores que non estaban programados no club.

En xeral, a satisfacción con respecto a esta iniciativa é moi boa e ten boa acollida entre o alumnado.

8. ACTIVIDADES PROGRAMADAS E TEMPORIZADAS

8.1. PROXECTOS DOCUMENTAIS INTEGRADOS, PROGRAMAS DE FORMACIÓN DE USUARIOS, CAMPAÑAS DE LECTURA.

● FORMACIÓN DE USUARIOS: Algúns alumnos de 1º da ESO asistirán durante a hora de titoría á biblioteca ao longo do mes de outubro. Serán

catro sesións nas que o un membro do equipo de biblioteca recordaralles un ano máis como é o funcionamento desta e como están organizados

os libros. Realizaranse actividades para aprender a localizar exemplares na biblioteca e información concreta dentro destes exemplares. Os

alumnos tamén aprenderán a buscar información en internet e a sintetizala logo correctamente.

● VOLUNTARIADO NA BIBLIOTECA ESCOLAR E BIBLIOTECA SOLIDARIA: Por sexto ano consecutivo os alumn@s do centro realizan actividades

colaborativas na biblioteca: préstamo no programa informático Meiga e KOHA, catalogación de novos fondos, ordenación de andeis e actividades

dinamizadoras. Veñen alumnos nos recreos e tamén alumn@s que pasan tempo na biblioteca estudando ou exentos de materias como Música

ou Francés, e decidiron adicar parte do seu tempo a aprender a usar a biblioteca e os seus fondos. Queremos volver a participar na convocatoria

ALUMNADO COLABORADOR DA BIBLIOTECA para que podan obter unha certificación horaria a finais de curso por parte da Xunta. Este ano

pasóusenos o prazo para a presentación da solicitude no Consello escolar e non puidemos pedila.

8.2. ACTIVIDADES PUNTUAIS: OBRADOIROS, EXPOSICIÓNS, CONCURSOS, ENCONTROS CON AUTORES, CELEBRACIÓNS

(Día da biblioteca Escolar, Día do Libro, Día da Paz, 8 de Marzo, Semana da prensa, Día das Letras Galegas...)

● CONCURSO DE CREACIÓN LITERARIA: Premiar a creación literaria fai que os alumnos se sintan atraídos pola lectura. Esta é a causa de que todos

os anos fagamos un concurso no que pode participar xente de todos os niveis. Este ano fíxose o I CONCURSO DE CHÍOS DE AMOR.

● CONMEMORAR DATAS SINALADAS: Día CONTRA A VIOLENCIA DE XÉNERO, Día da Muller, Día da Igualdade, Día DAS LETRAS GALEGAS… ETC. Na

biblioteca montamos exposicións e expoñemos libros e películas relacionados coa exposición en cuestión para que o alumnado coñeza mellor

esa parte da literatura. Fanse carteis divulgativos e actividades para celebrar e lembrar esas datas.

● CONCURSO DE DISFRACES POLO ENTROIDO: O ano pasado esta actividadenon se puido realizar por mor da COVID. Este ano retomámola e a

temática foi a banda deseñada e o anime. Aquí pódense ver as fotografías dese día.

Agardamos continuar con esta actividade pois é unha das máis valoradas polo alumnado.

CURSO TEMÁTICA

2014-15 Un entroido literario

2015-16 Un entroido con moita arte

2016-17 Un entroido de película

2017-18 A música de todos os tempos

2018-19 Culturas do mundo

2019-20 Musicais

2021-22 Banda deseñada e anime

● VISITA DE ESCRITORES PRESENCIAIS E VIDEOFALADOIROS.

8.3. RECURSOS E MATERIAIS.

● DIVULGACIÓN DAS ACTIVIDADES: No blog e Instagram @bibliomasa, corredores do instituto e correo electrónico.

● DECORACIÓN POLOS CORREDORES DO INSTITUTO PARA PROMOCIONAR A BIBLIOTECA: Esta curso faremos decoración temáticas ; calendarios

da biblioteca para as aulas; carteis divulgativos sobre as exposicións, celebración dos días sinalados e visita dos autores.

9. LER EN FAMILIA. Actividades para a implicación das familias

● No instituto a única forma de implicar ás familias é que lean os libros que teñen que ler os seus fillos e que pouco a pouco vaian collendo da nosa

biblioteca libros de lecer para os pais. A outra actividade na que participan as familias de forma directa é a que comentamos a continuación

● CELEBRACIÓN DAS LETRAS GALEGAS: Este ano adicada a Florencio Delgado Gurriarán, decoramos os corredores con cartaces e poesías do poeta.

● MICRORREDE DA MARIÑA: Todos os cursos na semana do día do Día do Libro ou das Letras Galegas realizamos no instituto unha exposición

elaborada polo alumnado. Dita exhibición exhíbese na Sala de Usos Múltiples do Concello de Viveiro dentro do Proxecto da Microrrede de

Bibliotecas Escolares da Mariña. Este ano a mostra versaba sobre a oralidade e levou por título A volta coas palabras.

Este ano a nosa biblioteca presentou SOMOS

EMIGRANTES, un mapa con códigos QR do

alumnado de 2º da ESO con entrevistas a

familiares ou persoas cercanas que tiveron

que emigrar.

Sobre estas liñas, unha foto das integrantes da

Microrrede nos encontros de bibliotecas que

tiveron lugar este ano en Santiago.

Levamos xa once anos realizando este proxecto anual cos títulos e temática que observamos na seguinte táboa:

Curso Proxecto

2021- 22 A volta coas palabras

2020-21 Xeografías lectoras

2019-20 Cidadáns da Mariña, cidadáns do mundo (CANCELADA).

2018-19 A poesía que sentimos.

2017-18 A Mariña pensando en feminino.

2016-17 A Mariña con moita arte.

2015-16 Os soños de Manuel María.

2014-15 O refraneiro de Cervo a Viveiro.

2013-14 De aqueles contos a novos finais.

2012-13 Unha primavera de poemas.

2011-12 De onte a hoxe lembrando o pasado.

No seguinte enlace pódese consultar o blog creado pola Microrrede onde aparece a exposición deste ano e toda a nosa traxectoria, os vídeos e

fotografías das exposicións conxuntas dos últimos oito anos, fotografías das reunións, etc.: http://microrredeamarina.blogspot.com/

Trátase de fomentar a lectura e o coñecemento da nosa tradición popular. O alumnado ten que realizar conxuntamente coas súas familias na casa un

traballo de investigación e exposición relacionado coa literatura tradicional galega, de diferente temática cada ano. Deben empregar as novas

tecnoloxías e ser críticos coa información que lles chega a través dos medios de comunicación e as redes sociais, polo que esta actividade tamén está

amplamente ligada ao apartado para a competencia en información. A gravación de música, a elaboración de vídeos, a realización de fotografías e o

emprego de programas informáticos para finalizar as montaxes, tamén son imprescindibles nas xestións destes traballos.

10. SEGUIMENTO E AVALIACIÓN

● Repetimos todos os anos as actividades que funcionan e rexeitamos as que non resultan por levar moito tempo facéndose ou pola baixa

participación do alumnado.

● Temos en conta as estatísticas do programa Meiga e o KOHA desde este ano.

● A enquisa que se lle pasa a finais de curso á comunidade educativa, fíxose o ano pasado de forma telemática cun formulario de Google. Este

formulario é anónimo e permite coñecer as fortalezas e debilidades da biblioteca, aceptando suxerencias tanto do equipo docente como do

alumnado. O bo dos formularios de Google é que podemos ademais poñer en gráficos os resultados e poder analizalos dunha forma máis doada

e efectiva.

O ano pasado, fixemos dúas enquisas: a primeira destinada ao alumnado e a segunda, ao profesorado. A

do profesorado enviámola por correo electrónico e a segunda, enviámollela aos titores e titoras para que

a cubrise o alumnado na hora de titoría semanal. Tamén publicamos esta última no Instagram e puxemos

cartaces no centro para que a cubrise toda persoa que quixera ou que por determinadas razóns non a

completara na titoría.

Este ano, debido á baixa da coordinadora da biblioteca, non se fixo a enquisa pero pensamos retomala

para o ano que vén.

Asinado:

Alicia Yáñez Puentes, responsable da biblioteca

Asinado:

Elena Pérez Inés, directora do centro.

